
ID-DIPARTIMENT GĦALL-KURRIKULU,  

TAGĦLIM TUL IL-ĦAJJA U IMPJEGABILITÀ 

Id-Direttorat għall-Programmi ta’ Tagħlim u Assessjar 

It-Taqsima tal-Assessjar Edukattiv  
 

L-Eżamijiet Annwali għall-Iskejjel Medji/Sekondarji 2022 

 

IL-MALTI BĦALA LINGWA                  L-ORALI                     IL-ĦIN: 20 minuta 

BARRANIJA 

 

 

 

 

   Il-Karta tal-Għalliema  

  
  

 

  

L-istruzzjonijiet lill-għalliema:  

 

1. L-għalliema għandhom iqiegħdu l-karti tal-istudenti wiċċhom ’l isfel fuq wara 

tal-klassi. L-istudenti jingħataw 10 minuti biex jippreparaw. 

2. L-istudenti għandhom jagħżlu karta waħda bla ma jaraw il-kontenut tagħha. 
Ladarba l-karta tingħażel ma tinbidilx.  

 

3. L-istudenti joqogħdu jippreparaw l-karta f’naħa oħra tal-kamra/f’kamra oħra/ 

fil-kuritur u jissejħu mill-għalliema meta l-istudent ta’ qablu jkun lesta mill-oral 

tiegħu. Fuq karta separata l-istudenti jistgħu jieħdu noti qosra biex jgħinuhom 

fit-taħdita. 

4. L-għalliema għandhom isegwu l-istruzzjonijiet li hemm ma’ kull taħriġ.  

5. L-għalliema għandhom jagħtuhom il-marki għal kull parti tal-eżami skont il-
kriterji stabbiliti fl-iskema tal-marki.    

 

6. L-għalliema għandhom jiġbru l-karta mingħand l-istudenti qabel ma joħorġu 
mill-kamra tal-eżami u jpoġġuha mal-oħrajn fuq wara tal-kamra.  

 

7. L-istudenti għandhom jingħataw ħames minuti għat-taħriġ tal-qari u 5 
minuti għat-taħriġ tat-taħdit. 

  

  

  

 

 

 

 

Il-Malti   

bħala Lingwa 

Barranija 

Rotta 2 

 

5 – 6 – 7 – 8 

 Test 1     Is-Silta għall-Qari                               (5 minuti, 10 marki)  

 

Għalliema: 

 

• Aqra s-silta f’qalbek.  

Imbagħad se nistaqsik żewġ mistoqsijiet dwarha.  

(6 marki, 3 marki kull waħda) 

                                                               

• Aqra b’vuċi għolja s-sentenza li hi miktuba b’tipa skura. 

L-għalliema jistgħu jindikaw is-sentenza. 

            (4 marki) 

 

  

  

 

L-użu tal-plastik fir-restoranti 

Matul l-aħħar snin l-użu tal-plastik żdied ġmielu anke f’restoranti żgħar li jkunu 

qrib il-baħar. Il-plastik ħafna drabi ħa post il-ħġieġ. Il-plastik kuntrarju għall-

ħġieġ ma jinkisirx u għalhekk joffri ċerta sigurtà. Barra minn dan sid ir-restorant 

isibha komda li jaqbad u jarmi l-platti u t-tazzi tal-plastik minflok  joqgħod jaħsel 

il-platti u t-tazzi tal-ħġieġ. Minħabba li Malta hija gżira, ħafna mill-plastik 

mormi ‘l hawn u ‘l hemm jispiċċa fil-baħar. Il-plastik ma jispiċċax u biż-

żmien  jittiekel mill-ħut. B’dan il-mod il-plastik qed jispiċċa fil-platt tal-ikel 

tagħna. Illum indunajna li jeħtieġ li nagħmlu xi ħaġa biex innaqqsu l-użu tal-

plastik. 

 

 

Il-mistoqsijiet:   

 

 

1. Min juża platti u tazzi tal-plastik l-aktar u għaliex? 

 

2. Fejn jispiċċa l-plastik mormi u min jispiċċa jieklu? 

It-Taħdit 

 

TAĦRIĠ 1: IT-TĦEJJIJA                            (minuta, mhux assessjata)  

  

L-għalliema jistaqsu għadd ta’ mistoqsijiet bażiċi b’mod informali lill-istudenti, 
bħal: X’jismek? Kemm għandek żmien? Fejn toqgħod? eċċ 
  

Importanti li din it-tħejjija sservi biex l-istudenti jħossuhom kunfidenti sabiex 

jitkellmu bil-Malti.  

   

----------------------------------------------------------------------------------------- 

TAĦRIĠ 2: IT-TAĦDITA     (4 minuti, 10 marki)  
 

Jintgħażlu żewġ mistoqsijiet minn Taqsima A, tlieta minn Taqsima B u 

waħda minn Taqsima Ċ. 

Taqsima A                                                                                        (2 marki) 

i. Kemm qed tara persuni 

fl-istampa?  

ii. X’qed jagħmlu dawn in-

nies? 

iii. Min taħseb li pprepara l-

ikel?  

iv. Semmi xi ħaġa li qed 

jieklu dawn in-nies. 

 
 

 

Taqsima B                                                                                         (6 marki) 

i. F’liema kamra qegħdin in-nies tal-istampa? 

ii. Taħseb li din il-familja ssegwi t-television matul il-ġurnata kollha? Għaliex 

taħseb hekk? 

iii. Minn dak li qed tara x’taħseb dwar id-dieta ta’ din il-familja? 

iv. Taħseb li din hija l-ikla ta’ filgħodu jew ta’ filgħaxija. Għaliex? 

 

Taqsima Ċ                                                                                         (2 marki) 

i. Kif tidher l-atmosfera fl-istampa? 

ii. Int tippreferi tkun waħdek jew mal-familja waqt l-ikel? 

Test 2    Is-Silta għall-Qari                                  (5 minuti, 10 marki)  

 

Għalliema: 

 

• Aqra s-silta f’qalbek.  

Imbagħad se nistaqsik żewġ mistoqsijiet dwarha.  

(6 marki, 3 marki kull waħda) 

                                                               

• Aqra b’vuċi għolja s-sentenza li hi miktuba b’tipa skura. 

L-għalliema jistgħu jindikaw s-sentenza. 

            (4 marki) 

 

 
 

Żjara fil-Belt Valletta 

Aldo ġie mill-Italja bl-ajruplan ġimgħa ilu. Sieħbu Sergio tah ktieb dwar il-Belt 

Valletta u għalhekk iddeċieda li jżurha. Fil-ktieb jissemma l-Ġnien tal-Barrakka 

ta’ Fuq li fih ħafna monumenti. Dan il-ġnien tasal għalih kemm jekk tidħol il-Belt 

bil-karozza tal-linja, u anke jekk tagħżel li tmur il-Belt bil-lanċa. Din twasslek ix-

xatt u jekk titla’ l-lift li ssib faċċata tiġi fil-ġnien. Kif toħroġ mill-ġnien u tikser fuq 

il-lemin tasal ħdejn il-Konkatidral ta’ San Ġwann. Dan inbena mill-Kavallieri. 

F’nofs il-Belt Valletta nsibu l-Palazz tal-President.  

Fil-parti t’isfel tal-Belt  joqogħdu n-nies. Il-popolazzjoni tal-Belt illum hija 

ferm anqas minn 10,000 ruħ, madankollu qabel kienet taqbeż l-20,000. 

Id-djar fil-Belt iqumu ħafna u postijiet li kienu jinbiegħu b’90,000 ewro, 

illum jiswew ħafna aktar.  

 
 

Il-mistoqsijiet:   

 

 

1. Semmi żewġ mezzi ta’ trasport li bih tista’ tasal il-Belt. 

 

2. Kemm joqogħdu nies il-Belt u f’liema parti tal-Belt joqogħdu? 

It-Taħdit 
 

TAĦRIĠ 1: IT-TĦEJJIJA                              (minuta, mhux assessjata)  
 

L-għalliema jistaqsu għadd ta’ mistoqsijiet bażiċi b’mod informali lill-istudenti, 

bħal: X’jismek? Kemm għandek żmien? Fejn toqgħod? eċċ  

Importanti li din it-tħejjija sservi biex l-istudenti jħossuhom kunfidenti sabiex 

jitkellmu bil-Malti.  

  ----------------------------------------------------------------------------------------- 

TAĦRIĠ 2: IT-TAĦDITA                                                 (4 minuti, 10 marki)  

Jintgħażlu żewġ mistoqsijiet minn Taqsima A, tlieta minn Taqsima B u 

waħda minn Taqsima Ċ. 

 

 

 

 
 

 
 

 

 

Taqsima A                                                                                         (2 marki) 

1. X’jissejjaħ ix-xogħol li qed tagħmel il-mara fl-ewwel stampa? 

2. Fejn qiegħed ir-raġel tat-tieni stampa u x’qed jagħmel? 

3. X’qed jagħmel it-tabib? 

4. X’qed jagħmlu l-persuni li qed tara fir-raba’ stampa? 

Taqsima B                                                                                        (6 marki) 

1. Taħseb li llum il-ġurnata żdied ix-xogħol tal-mekkaniks?  Għaliex? 

2. Taħseb li l-użu tat-teknoloġija fil-klassi qed jgħin lill-għalliem iwassal il-

messaġġ tiegħu? Għaliex? 

3. Għaliex taħseb li mar għand it-tabib ir-raġel tat-tielet stampa? 

4. Kif tinduna li l-mara fir-raba’ stampa qed tieħu pjaċir għand il-hairdresser? 

Taqsima Ċ                                                                                        (2 marki) 

1. Int x’tixtieq issir la tikber u għaliex? 

2. Taħseb li l-iskola qed tippreparak għax-xogħol li tixtieq li jkollok fil-futur? 

Test 3     Is-Silta għall-Qari                                 (5 minuti, 10 marki)  

 

Għalliema: 

 

• Aqra s-silta f’qalbek.  

Imbagħad se nistaqsik żewġ mistoqsijiet dwarha.  

(6 marki, 3 marki kull waħda) 

                                                               

• Aqra b’vuċi għolja s-sentenza li hi miktuba b’tipa skura. 

L-għalliema jistgħu jindikaw s-sentenza. 

            (4 marki) 

 

           

 

L-Annimali Eżotiċi f’Malta 

 

Flavia daħlet fl-internet u kienet qed tfittex dwar l-annimali. Sabet tagħrif 

interessanti dwar l-annimali eżotiċi. Kien hemm miktub li fl-aħħar snin, f’ħafna 

pajjiżi qed jinfetħu parks speċifiċi fejn tista’ tmur tara dawn l-annimali. F’Malta 

wkoll għandna ammont ta’ annimali eżotiċi. Dawn jinżammu f’postijiet apposta. 

Barra l-iljuni u t-tigri, min imur f’dawn il-postijiet ikun jista’ jammira 

diversi sriep u għadd kbir ta’ għasafar ta’ kull daqs u għamla. L-għasafar 

eżotiċi ġeneralment ikunu kkuluriti ħafna. Għalhekk ħafna nies jieħdu pjaċir 

iħarsu lejhom u josservaw il-movimenti tagħhom. Sa ftit snin ilu ħadd ma kien 

joħlom li f’Malta se jkun hawn min jibda jżomm dawn l-annimali.   

 

 

Il-mistoqsijiet:   

 

1. Liema mezz ta’ komunikazzjoni użat Flavia u x’informazzjoni sabet? 

 

2. Semmi żewġ tipi ta’ annimali eżotiċi. 

It-Taħdit 

 

TAĦRIĠ 1: IT-TĦEJJIJA                              (minuta, mhux assessjata)  
 

L-għalliema jistaqsu għadd ta’ mistoqsijiet bażiċi b’mod informali lill-istudenti, 

bħal: X’jismek? Kemm għandek żmien? Fejn toqgħod? eċċ  

Importanti li din it-tħejjija sservi biex l-istudenti jħossuhom kunfidenti sabiex 

jitkellmu bil-Malti.  

  ----------------------------------------------------------------------------------------- 

TAĦRIĠ 2: IT-TAĦDITA                                                 (4 minuti, 10 marki)  

Jintgħażlu żewġ mistoqsijiet minn Taqsima A, tlieta minn Taqsima B u 

waħda minn Taqsima Ċ. 

 
  

 
 

   

Taqsima A                                                                                         (2 marki) 

1. X’qed jagħmlu n-nies li hemm fl-ewwel stampa? 

2. Għalfejn jintużaw l-ajruplani f’Malta? 

3. Liema mezz ta’ trasport turina t-tielet stampa? 

4. Min juża l-aktar il-karozzin f’Malta? 
 

Taqsima B                                                                                        (6 marki) 

1. Taħseb li f’Malta ħafna nies jużaw ir-rota biex imorru minn post għall-

ieħor? Għaliex? 

2. Taħseb li huwa perikoluż li tuża l-mutur f’Malta? Għaliex? 

3. Liema taħseb huwa l-aktar mezz popolari ta’ trasport f’Malta? Għaliex? 

4. Għaliex taħseb ħafna nies ma jużawx it-trasport pubbliku? 
 

Taqsima Ċ                                                                                        (2 marki) 

1. Kif taħseb li nistgħu nnaqqsu l-użu tal-karozzi privati? 

2. Taħseb li f’Malta nistgħu nużaw xi mezz ieħor ta’ trasport?  


